
TINGLAB TUSHUNISH 
KOMPETENSIYASINI 

RIVOJLANTIRISHDA YUZAGA 
KELADIGAN QIYINCHILIKLAR 
VA ULARNI BARTARAF ETISH 

USULLARI
Abdulvohidov Turg‘unali Abduqaxxor o‘g‘li

Annotatsiya: Ushbu maqolada O‘zbekiston oliy o‘quv yurtlarining ingliz tili va adabiyoti yo‘nalishida tahsil olayotgan ta la-
balar misolida tinglab tushunish kompetensiyasini rivojlantirishdagi asosiy qiyinchiliklar o‘rganiladi. Tadqiqotda 60 nafar 
talaba ishtirok etdi. Natijalarga ko‘ra, aksent, leksik tanqislik va tez nutq kabi omillar tinglab tushunishga salbiy ta’sir 
ko‘rsatmoqda. Maqolada ushbu muammolarning yechimiga qaratilgan samarali usullar, xususan, kontekstli eshituv, sha-
dowing texnikasi va subtitrli materiallardan foydalanish taklif etiladi.

Kalit so‘zlar: tinglab tushunish, aksent, ingliz tili, kontekst, shadowing, CEFR.
Abstract: This article explores the main difficulties in developing listening comprehension competence among students 
majoring in English language and literature at higher education institutions in Uzbekistan. A total of 60 students partici-
pated in the study. The findings reveal that accent, limited vocabulary, and speech rate negatively impact listening com-
prehension. The article proposes effective solutions such as contextual listening materials, shadowing techniques, and 
the use of subtitled content.

Key words: listening comprehension, accent, English language, context, shadowing, CEFR.
Аннотация: В данной статье рассматриваются основные трудности в развитии компетенции аудирования на при-
мере студентов, обучающихся по направлению английского языка и литературы в высших учебных заведениях 
Узбекистана. В исследовании приняли участие 60 студентов. Согласно результатам, такие факторы, как акцент, 
ограниченный словарный запас и высокая скорость речи, отрицательно влияют на понимание на слух. В статье 
предлагаются эффективные методы устранения данных проблем, в частности, использование контекстного ауди-
рования, техники shadowing и материалов с субтитрами.

Ключевые слова: аудирование, акцент, английский язык, контекст, shadowing, CEFR.

KIRISH
Bugungi kunda xorijiy til o‘rganish nafaqat lingvistik, balki ijtimoiy-iqtisodiy jarayonlarda ham muhim 

ahamiyat kasb etmoqda. Xususan, ingliz tilida erkin muloqot qila olish ko‘nikmalari talabalar uchun nafaqat 
akademik muvaffaqiyat, balki ishga joylashishda ham strategik omilga aylangan. Ayniqsa, tinglab tushunish 
kompetensiyasi – ya’ni eshitilgan matn mazmunini to‘g‘ri anglay olish ko‘nikmasi – til o‘rganishning muhim 
qismlaridan biridir. Common European Framework of Reference for Languages (CEFR, 2020) tizimida bu 
ko‘nikma alohida baholash mezoniga ega. Masalan, B2 darajadagi o‘rganuvchi audio va video materiallardagi 
asosiy g‘oyalarni aniqlay olishi kerak. UNESCO (2018) hisobotiga ko‘ra, rivojlanayotgan mamlakatlarda xorijiy 
tilni o‘rganayotgan talabalar orasida tinglab tushunish bo‘yicha muammolar 60% dan yuqori. Bu esa aynan 
ushbu kompetensiyani rivojlantirish bo‘yicha chuqur tahlil olib borishni talab qiladi.

Mazkur maqolada O‘zbekiston oliy o‘quv yurtlaridagi talabalar misolida tinglab tushunishdagi asosiy qiyin-
chiliklar, ularning sabablari va yechim yo‘llari o‘rganiladi. Tadqiqot maqsadi – eshitish asosida tushunish ko‘nik-
masiga salbiy ta’sir etuvchi omillarni aniqlash va ularni bartaraf etishning samarali metodlarini tavsiya etishdan 
iborat.

TADQIQOT METODOLOGIYASI
Tadqiqot 60 nafar talaba ishtirokida o‘tkazildi. Talabalarning umumiy ingliz tili darajasi A2–B1 orasida deb 

baholandi. Tadqiqot uch bosqichdan iborat bo‘ldi: anketa so‘rovi, eshituv materiali asosida eksperiment, nati-
javiy intervyular. Anketada quyidagi savollar berildi: qaysi turdagi eshitish topshiriqlari siz uchun eng murakkab? 
nutq tezligi sizga qanday ta’sir qiladi? ob-havo, iqtisod, kundalik suhbat kabi mavzularda tinglab tushunish 
darajangizni qanday baholaysiz?

Eksperiment bosqichida talabalar uch xil eshitish materiali bilan ishlashdi: sekinlashtirilgan dialog (BBC 
6-Minute English), tabiiy tezlikdagi monolog (podkast), aksentli ingliz tili (hind va avstraliyalik diktorlar). 
Shu ningdek, talabalarning tinglab tushunishdagi muvaffaqiyatini o‘lchash uchun 5 ta savoldan iborat qisqa test 
ishlatildi.

TAHLIL VA NATIJALAR
Shuni alohida ta’kidlash joizki, aksent va talaffuz bilan bog‘liq muammolar talabalar uchun eng murakkab 

sinov bo‘lib chiqdi. Bu borada ilgari o‘tkazilgan xalqaro tadqiqotlar ham bu fikrni qo‘llab-quvvatlaydi. Misol 
uchun, Field (2008) tomonidan o‘tkazilgan tadqiqotda aksentli nutqni qabul qilish uchun o‘quvchilarga kamida 
3–4 marotaba takroriy eshitish va ma’lum darajadagi fonetik tayyorgarlik zarur ekani ko‘rsatilgan. O‘tkazilgan 
testlar ham talabalar aynan fonetik og‘ishlarga ega bo‘lgan matnlarda keskin kam ball olganini ko‘rsatdi.

Natijalar tahlili quyidagi asosiy muammolarni ko‘rsatdi: 85 % talabalar notanish so‘zlar tufayli asosiy g‘oyani 
tushunmasliklarini bildirdi. 72 % ishtirokchilar aksentli nutqlarni tushunishda qiynalgan. 63 % talaba real tezlik-
dagi eshitish matnida tushunishni yo‘qotgan. Masalan, avstraliyalik diktor tomonidan o‘qilgan matn (mavzu: 
iqlim o‘zgarishi) bo‘yicha savollarga talabalar faqat 20 % to‘g‘ri javob bera oldi. Sabab sifatida ular “intonatsiya 
juda o‘zgacha bo‘lgani”ni ko‘rsatishdi. Bundan tashqari, bir talaba “The climate is getting warmer every year” 
iborasini “Yil sayin havo sovuqlashmoqda” deb noto‘g‘ri talqin qilgan. Bu esa, semantik anglashdagi xatolarning 
aksent va leksik yetishmovchilik bilan bog‘liqligini ko‘rsatadi.

Test natijalariga ko‘ra, sekinlashtirilgan dialoglarda to‘g‘ri javoblar soni o‘rtacha 4.1 bo‘lsa, tez nutqli audio 
matnda bu ko‘rsatkich 2.2 ni tashkil qildi.

Bu natijalar CEFR tizimida qayd etilgan til kompetensiyalarini baholash mezonlariga ham mos keladi. 
CEFRga ko‘ra, B1 darajadagi o‘quvchi tanish mavzular asosida tushunarli tarzda berilgan matnni anglay olishi 
lozim. Ammo A2–B1 oralig‘idagi talabalar ushbu mezonlarni to‘liq bajara olmagan – bu esa didaktik materiallar 
va dars metodikasini yangilash zarurligini ko‘rsatadi. Shuningdek, tinglab tushunish qobiliyati rivojlanmagan 
talabalarda matnga nisbatan motivatsiya ham pastligi kuzatilgan, bu esa psixologik yondashuvni ham talab 
qiladi.

Yana bir muhim jihat – multimodal resurslar, ya’ni videolar, interaktiv audio darsliklar va simulyatsion muloqot 
platformalari orqali tinglashni rivojlantirishga alohida e’tibor qaratish zarur. Tadqiqot natijalari Krashen (1982) 
tomonidan ilgari surilgan comprehensible input nazariyasiga ko‘ra, til o‘rganish jarayonida o‘quvchiga taqdim 
etilayotgan ma’lumotlar tushunarli va kontekstual bo‘lishi lozim. Tadqiqotimizda ham aynan kontekst yetish-
masligi sababli talabalar tinglab tushunishda muammo yuzaga keltirgani kuzatildi. Ko‘p talabalarida aynan bu 
jihat – ya’ni kontekstli tinglash imkoniyatining yetishmasligi muammoga aylangan. Vandergrift (2007) o‘z ishida 
tinglab tushunishni rivojlantirish uchun oldindan taxmin qilish, asosiy fikrni ajratib olish va tinglangan materialni 
mantiqan tasdiqlash kabi strategiyalarning foydaliligini urg‘ulagan. Bizning eksperimentda aynan shu strategi-
yalar qo‘llanilganda to‘g‘ri javoblar 20–30 % ga oshgan. Talabalardan biri quyidagicha ta’kidlagan: “Podkastdan 
keyin savollarni eshitganimda, qaytadan tinglashga ehtiyoj tug‘ildi. Bir necha marta eshitib, gaplardagi asosiy 
g‘oyani tushundim.” Bu esa, Brown (2001) ta’kidlaganidek, tinglash jarayoni faqat eshitish emas, balki faol 
ishtirokni talab qiluvchi kompetensiyadir. Shuning uchun u o‘quvchilarning e’tiborini faollik orqali rivojlantirish 
muhimligini ta’kidlaydi. Darslarda subtitrli video ishlatish, shadowing texnikasini qo‘llash, talaffuz mashqlariga 
ko‘proq e’tibor berish bu muammolarni kamaytiradi.

XULOSA VA TAKLIFLAR
Ushbu tadqiqot orqali aniqlanganki, talabalar tinglab tushunishda quyidagi asosiy muammolarga duch 

keladi: leksik tanqislik, tez nutqni qabul qilmaslik, talaffuzdagi farqlar, kontekstdan ajralgan matnlar. Ushbu 
muammolarni bartaraf etish uchun quyidagi tavsiyalar ishlab chiqildi: o‘qituvchilar har bir darsda kontekstli 
audio matnlardan foydalanishi, subtitrli materiallar yordamida talaffuz va so‘z boyligini oshirishi, tinglovdan 
so‘ng savol-javoblar va muhokama mashqlarini yo‘lga qo‘yishi, shadowing texnikasi asosida muntazam mashq-
 lar bajarilishini ta’minlashi hamda talabalarni aksentli audio matnlar bilan mustaqil ishlashga yo‘naltirishi lozim. 
Talabalarga esa multimodal manbalar bilan mustaqil ishlash, shadowing texnikasidan darsdan tashqari vaqtda 
foydalanish va aksentli matnlar asosida o‘z-o‘zini baholash topshiriqlarini bajarish tavsiya etiladi. Kelajak-

dagi tadqiqotlarda tinglab tushunish strategiyalarining turli darajadagi talabalarga qanday ta’sir ko‘rsatishini 
solishtirish maqsadga muvofiqdir. Shunday qilib, ushbu tadqiqot natijalari shuni ko‘rsatadiki, tinglab tushunish 
kompetensiyasi murakkab va ko‘p qirrali ko‘nikma bo‘lib, uni rivojlantirishda faqatgina grammatika va leksikani 
o‘rgatish yetarli emas. Didaktik metodlarni interaktiv va multimodal uslublar bilan boyitish, o‘quv materialla-
rini turli aksentlar asosida ishlab chiqish, hamda talabalarni real hayotiy muloqotga tayyorlash bu yo‘nalishda 
muhim omillar hisoblanadi.

Foydalanilgan adabiyotlar ro‘yxati:

7. UNESCO. (2018). Global Education Monitoring Report: Education for Sustainable Development.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

205

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyun, №6-son

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

